
Reykjavík, 7. október 2024 
FAS24090032 

Borgarráð 

Tillaga um ráðstöfun eigna og slit Verðlaunasjóðs fullnaðarprófsbarna í Reykjavík 
Lagt er til að fjármunum „Verðlaunasjóður fullnaðarprófsbarna í Reykjavík, Gjafasjóður 
Hallgríms Jónssonar, skólastjóra" verði ráðstafað til Skóla- og frístundasviðs Reykjavíkur 
svo sviðið geti staðið fyrir handritasamkeppni um stuttmynd meðal nemenda í 9. bekk í 
grunnskólum Reykjavíkur. Einnig að sjóðnum verði slitið við sama tækifæri, með fyrirvara 
um samþykki sýslumannsins á Norðurlandi vestra að fenginni umsögn 
Ríkisendurskoðunar. 

Greinargerð: 
Vísað er til tölvupósts, dags. 23. september 2023, sem barst sviðsstjóra sem og 
lögfræðingi fjármála- og áhættustýringarsviðs frá sviðsstjóra Skóla- og frístundasviðs þar 
sem lagt er til að fjármunum úr áður nefndum sjóði  verði varið í samræmi við tilgangi 
sjóðsins en hann hefur verið óhreyfður til margra ára. Fram kemur í skipulagsskrá 
sjóðsins frá 18. janúar 1949, nánar tiltekið í 6. gr. að tilgangur sjóðsins sé m.a. að veita 
3 fullnaðarprófsbörnum úr Barnaskóla Reykjavíkurborgar verðlaun fyrir frábæra meðferð 
íslenskrar tungu. Er það mat sviðstjóra að ráðstöfun fjármuna sjóðsins í áðurnefnda 
handritasamkeppni sé sem skyldast hinum upphaflegu markmiðum sjóðsins. 

Í erindi Skóla og- frístundasviðs kemur fram að handritakeppnin muni leggja áherslu á 
framúrskarandi notkun íslenskrar tungu, málvöndun, leikni og sköpunargáfu, í samræmi 
við upphafleg markmið sjóðsins. Einnig er tekið fram mikilvægi þess að hvetja ungt fólk 
til að vanda málfar sitt og nota íslenska tungu á skapandi hátt er enn brýnna í dag, 
sérstaklega í ljósi stafrænnar þróunar og aukinnar notkunar á erlendum tungumálum í 
daglegu lífi. Með því að ráðstafa eignum sjóðsins í þetta verkefni er verið að tengja 
saman hefðbundna ritlist og nútímalegar miðlunarleiðir. Handritasamkeppnin mun hvetja 
nemendur til að vanda mál sitt, sýna leikni og snilli í notkun íslenskrar tungu og beita 
sköpunargáfu sinni í anda upphaflegra markmiða sjóðsins. 

Ársreikningur fyrir árið 2023 var lagður fram þann 12. ágúst 2024 þar sem fram kemur 
að eigið fé sjóðsins nemi 2.568.497 kr. Er það sú fjárhæð sem lagt er til að verði veitt úr 
sjóðnum til handritasamkeppninnar, auk þeirra vaxta sem fallið hafa til þar til sjóðnum er 
formlega slitið.  

Niðurlagning og ráðstöfun fjármuna umrædds sjóðs eru háð samþykki sýslumannsins á 
Norðurlandi vestra að fenginni umsögn Ríkisendurskoðunar, sbr. 2. og 3. mgr. 6. gr. laga 
nr. 19/1988 um sjóði og stofnanir sem starfa samkvæmt staðfestri skipulagsskrá. 
Samkvæmt lokamálslið 2. mgr. 6. gr. fyrrgreindra laga skal við niðurlagningu sjóðs 
eignum varið til málefna sem skyld eru hinum upphaflegu markmiðum en 
Reykjavíkurborg er vörsluaðili sjóðsins og yfir honum er engin starfandi stjórn. Því er 
óskað eftir að borgarráð samþykki að leggja niður sjóðinn og úthluta fjármunum hans, 
með fyrirvara um samþykki sýslumannsins á Norðurlandi vestra, í samræmi við 
framangreinda tillögu sem er í samræmi við markmið sjóðsins samkvæmt 
skipulagsskrá. 

Einar Þorsteinsson 
borgarstjóri 

Hjálagt: Ársreikningur sjóðsins 2023, skipulagsskrá og greinargerð fjármála- og 
áhættustýringarsviðs. 

Greinargerð um slit og ráðstöfun eigna Verðlaunasj. fullnaðarprófsbarna í 

Reykjavik – FAS24090032 

Samkvæmt 2. mgr. 6. gr. nr. 19/1988 um sjóði og stofnanir sem starfa samkvæmt 

staðfestri skipulagsskrá, er sýslumanni heimilt að leggja niður staðfestan sjóð eða 

stofnun en eignum skal varið til málefna sem skyld eru hinum upphaflegu markmiðum. Í 

3. mgr. sömu greinar kemur fram að ávallt skuli leita umsagnar Ríkisendurskoðunar ef

leggja eigi sjóð niður.

Leitað var til sýslumannsins á Norðurlandi vestra sem sér um slit sjóða sem starfa skv. 

skipulagsskrá og beðið um álit á því hvort heimilt væri að borgarráð myndi samþykkja 

slit sjóðanna og ráðstöfun eigna þeirra þar sem engin stjórn sé staðar í sjóðunum. 

Sýslumaður samþykkti þá leið og sagðist yfirfara gögnin þegar tillögurnar væru sendar 

þeim ásamt samþykki borgarráðs og í framhaldi senda þær áfram til 

Ríkisendurskoðunar. 

Eins og áður hefur komið fram, segir í 2. mgr. 6. gr. laga nr. 19/1988 að eignum sjóðanna 

skuli varið til málefna sem skyld eru hinum upphaflegu markmiðum sem fram koma í 

stofnskrá sjóðanna. Vinna fór fram á viðeigandi sviðum borgarinnar til að tryggja það að 

áðurnefndu ákvæði væri fylgt af mikilli kostgæfni. Mikil ánægja er með þær ákvarðanir 

sem teknar voru hvað varðar ráðstöfun eigna sjóðanna og er sú ráðstöfun tilgreind í 

tillögu hvers sjóðs.  

Eins og fram hefur komið eru slit á og ráðstöfun fjármuna umrædds sjóðs háð samþykki 

sýslumannsins á Norðurlandi vestra að fenginni umsögn Ríkisendurskoðunar, sbr. 2. og 

3. mgr. 6. gr. laga nr. 19/1988. Þá skal slit sjóða varið til málefna sem skyld eru hinum

upphaflegu markmiðum skv. skipulagsskrá sbr. lokamálslið 2. mgr. 6. gr. fyrrgreindra

laga.

Niðurlag: 

Niðurlagning og ráðstöfun fjármuna umrædds sjóðs eru háð samþykki sýslumannsins á 

Norðurlandi vestra að fenginni umsögn Ríkisendurskoðunar, sbr. 2. og 3. mgr. 6. gr. laga 

nr. 19/1988 um sjóði og stofnanir sem starfa samkvæmt staðfestri skipulagsskrá. 

Samkvæmt lokamálslið 2. mgr. 6. gr. fyrrgreindra laga skal við niðurlagningu sjóðs 

eignum varið til málefna sem skyld eru hinum upphaflegu markmiðum en 

Reykjavíkurborg er vörsluaðili sjóðsins og yfir honum er engin starfandi stjórn. Því er 

óskað eftir að borgarráð samþykki að leggja niður sjóðinn og úthluta fjármunum hans, 

með fyrirvara um samþykki sýslumannsins á Norðurlandi vestra, í samræmi við 

framangreinda tillögu sem er í samræmi við markmið sjóðsins samkvæmt skipulagsskrá. 

Virðingarfyllst, 

Halla Björg Evans, lögfræðingur 

Fjármála- og áhættustýring 

